
1. Իրավական ակտի անհրաժեշտությունը (նպատակը)․
	Սույն իրավական ակտի ընդունումը պայմանավորված է «Հրաձգության հանրապետական մարզադպրոց» պետական ոչ առևտրային կազմակերպությունը՝ «Երևանի հրաձգության մանկապատանեկան մարզադպրոց» պետական ոչ առևտրային կազմակերպությանը միացման ձևով վերակազմակերպելու միջոցով առավել հզոր գույքային ենթակառուցվածքներով ապահովված մարզադպրոց ունենալու անհրաժեշտությամբ, որտեղ կստեղծվեն հրաձգության մարզաձևի զարգացման համար բոլոր անհրաժեշտ պայմանները, կձևավորվի մարզիչ մանկավարժների փորձառու թիմ՝ ինչը կնպաստի հրաձգության զարգացմանը հանրապետությունում, ինչպես նաև հիմք կհանդիսանա 2024 թվականին Փարիզում կայանալիք ամառային օլիմպիական խաղերին լավագույնս նախապատրաստվելու և առավել բարձր ցուցանիշներ նվաճելու համար: 

2. Կարգավորման հարաբերությունների ներկա վիճակը և առկա խնդիրները 
Ներկայումս «Հրաձգության  հանրապետական մարզադպրոց» պետական ոչ առևտրային կազմակերպությունում գործում են թվով 10 մարզիչ-մանկավարժների 18 (տասնութ)  մարզական խմբեր, որտեղ մարզվում են թվով 155 սան, մարզադպրոցը ունի իրեն հանձնված շենք-շինություն, որը վերանորոգված է մասամբ և գործում է ոչ բավարար պայմաններում: 
 «Երևանի հրաձգության մանկապատանեկան մարզադպրոց» պետական ոչ առևտրային կազմակերպությունում 13 (տասներեք) մարզիչ-մանկավարժների հսկողությամբ 24 (քսանչորս) ուսումնամարզական խմբերում մարզվում են թվով 218 սան: Մարզադպրոցն ունի սեփական շենք-շինություններ, համապատասխան հրաձգարաններ, բարձր մասնագիտական կարողություններ ունեցող մասնագետներ և նյութատեխնիկական հարուստ բազա: Ուսումնամարզական գործընթացի արդյունավետությունը կախված է մարզադպրոցի հագեցվածության և պահանջվող գիտելիքների ու մասնագիտական կարողությունների զարգացման ընթացքից: Հայաստանի Հանրապետության հավաքականների թեկնածու համարվող մարզիկների ուսումնամարզական գործընթացի կազմակերպման հետ կապված խնդիրների լուծման համար խիստ անհրաժեշտություն է առաջացել երկու կազմակերպությունների միացման ձևով վերակազմակերպումը:

3. Կարգավորման նպատակը և բնույթը.
Հանրապետությունում հրաձգության մարզաձևի զարգացման, ինչպես նաև 2024 թվականին կայանալիք Փարիզի ամառային օլիմպիական խաղերին լավագույնս նախապատրաստվելու համար, ուսումնասիրելով միջազգային մրցաշարերի արդյունքները, անհրաժեշտություն է առաջացել մարզական պատրաստության միջոցով համալրել ազգային հավաքականը, կազմակերպել խմբային ուսումնամարզական և տեսական պարապմունքներ: 
Հաշվի առնելով նաև մարզաձևի մի շարք առանձնահատկությունները՝ օլիմպիական հրաձգարաններում հրաձգության թիրախների, հրացանների և ատրճանակների մասնագիտական մոտեցումը և դրանց գործունեության նպատակահարմարության ու գործառույթների հստակ և չկրկնվող լինելու անհրաժեշտությունը՝ Հայաստանի Հանրապետության կրթության, գիտության, մշակույթի և սպորտի նախարարության համակարգի «Հրաձգության հանրապետական մարզադպրոց» և «Երևանի հրաձգության մանկապատանեկան մարզադպրոց» պետական ոչ առևտրային կազմակերպությունները վերակազմավորվում են միացման եղանակով և իրավահաջորդության կարգով գործունեությունը շարունակում է «Երևանի հրաձգության մանկապատանեկան մարզադպրոց» պետական ոչ առևտրային կազմակերպությունը:

4․ Կարգավորման առարկան
Կազմակերպությունների միացման ձևով վերակազմակերպումը կնպաստի հրաձգության ուսումնամարզական գործընթացի արդյունավետության բարձրացմանը՝ ակնկալելով ավելի հզոր մարզադպրոց ֆինանսական հնարավորություններով և ենթակառուցվածքներով, ինչպես նաև գույքով հագեցված մարզադպրոց: Այս ամենը իր հերթին հնարավորություն կտա ավելի արդյունավետ կազմկերպել հրաձգություն մարզաձևի ուսումնամարզական գործընթացը, կնպաստի Հայաստանի Հանրապետության հրաձգություն մարզաձևի զարգացմանը, որով էլ կկարգավորվի ուսումնական փուլերի ճիշտ կոմպլեկտավորումը և մասնագետների որակի բարձրացումը, որն էլ իր հերթին կապահովի լուրջ մասնագիտական պատրաստվածությունը Փարիզ 2024 օլիմպիական խաղերին: Միաժամանակ կհանդիսանա Հայաստանի Հանրապետության ամենախոշոր հրաձգության կենտրոն:
	5. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության կողմից։

    6. Իրավական ակտի կիրառման դեպքում ակնկալվող արդյունքը
Մրցաշարերի և առաջնությունների ցուցանիշների բարձրացում:
 7. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ»
Նախագիծը չի բխում համապատասխան ռազմավարական փաստաթղթերից:

